
1. Am beth mae’r adroddiad yn sôn? 

 
 Darparu diweddariad pellach i aelodau’r Pwyllgor Craffu Partneriaethau ar waith sy’n 
datblygu i sefydlu cyllidebau cyfun ar draws Gogledd Cymru fel bo’r angen ar gyfer 
swyddogaethau penodol yn Rhan 9 Deddf Gwasanaethau Cymdeithasol a Llesiant 
(Cymru) 2014, gan gynnwys gweithredu swyddogaethau llety cartrefi gofal. 

 
2.  Beth yw'r rheswm dros lunio’r adroddiad hwn? 
  
 Fel uchod ac i ymateb i gais y Pwyllgor fis Tachwedd diwethaf i gael diweddariad am 

gyllidebau cyfun.  
 
3. Beth yw’r Argymhellion? 
 
3.1 Bod y Pwyllgor yn cadarnhau ei fod wedi darllen, deall ac ystyried yr Asesiad o’r Effaith 

ar Les (Atodiad 1) fel rhan o’i ystyriaethau. 
 
3.2  Bod y Pwyllgor yn nodi’r diweddariad diweddaraf a’r gwaith sy’n cael ei ddatblygu i 

gynhyrchu gwybodaeth ariannol rhanbarthol (cronfa rhannu heb risg).  
 
4. Manylion yr Adroddiad 

  
4.1  Roedd adroddiad blaenorol i’r Pwyllgor (2 Tachwedd 2017) yn nodi nifer o ganlyniadau 

neu ddatblygiadau yn y rhanbarth o ran y rhaglen integreiddio gofal cymdeithasol ac 
iechyd. Roedd cytundebau allweddol a adroddwyd yn cynnwys: 

 

 Datblygu cytundeb integreiddio rhanbarthol sy’n dynodi ymrwymiad pob 
partner i gydweithredu ac integreiddio gwasanaethau lle bo’n briodol. 

 Datblygu cytundeb partneriaeth ar gyfer y Gronfa Gofal Canolraddol   
 
4.2 Mae Deddf Gwasanaethau Cymdeithasol a Llesiant (Cymru) yn ei gwneud yn ofynnol 

i swyddogaethau penodol gael eu cefnogi gan greu cyllidebau cyfun rhwng 
awdurdodau lleol ac iechyd. Mae wedi’i gynnwys yn y ddeddfwriaeth i hyrwyddo 
integreiddio fel dull o gryfhau darpariaeth gwasanaeth. Mae’r dystiolaeth i gefnogi hyn 
yn gyfyngedig ac mae sylwadau wedi’u mynegi o’r blaen ar lefel ranbarthol ac i aelodau 
etholedig yn lleol, fodd bynnag mae’n dal i fod yn ofyniad dan y ddeddfwriaeth. Nid 
yw’r Ddeddf yn benodol o ran graddfa ‘cronfa’ – e.e. un cyngor gydag un bwrdd iechyd, 



neu un gronfa ar draws pob cyngor yn y rhanbarth gyda’r bwrdd iechyd. Fodd bynnag, 
mae cyfarwyddyd gan y Gweinidog a gafwyd yn gynharach yn y flwyddyn yn ei gwneud 
yn glir mai’r disgwyliad yw y dylai’r gronfa fod yn rhanbarthol ac nid is-ranbarthol. 

 
4.2 Byddai cyllideb gyfun sy’n cynnwys swyddogaethau llety cartrefi gofal ar draws y 

rhanbarth yn sylweddol. Amcangyfrifwyd mai gwerth gros cyfraniadau awdurdod lleol 
oedd tua £73m yn 2016, gyda £20m arall wedi’i amcangyfrif fel y cyfraniad iechyd ar 
gyfer nyrsio a gofal nyrsio wedi’i ariannu. Mae’r ffigurau hyn yn cael eu diweddaru ar 
hyn o bryd hyd at ddiwedd 2017/18.  Felly mae graddfa bosibl unrhyw gronfa ranbarthol 
yn sylweddol. 

 
4.3  Ym mis Tachwedd, adroddwyd bod nifer o brosiectau peilot yn cael eu datblygu gyda 

bwriad o lywio integreiddio yn y dyfodol (ac felly cyllidebau cyfun o bosibl). Fodd 
bynnag, ers hynny, mae pwyslais cliriach wedi bod gan Lywodraeth Cymru am y 
disgwyliad i fod â cyllideb gyfun lawn ar waith cyn mis Ebrill 2019.  

 
4.4 Fel rhanbarthau eraill yng Nghymru, mae cronfa rhannu heb risg yn cael ei datblygu ar 

hyn o bryd. Nid yw hon yn gyllideb gyfun ffurfiol, lle mae cronfeydd yn trosglwyddo 
rhwng partneriaid ac yn cael eu gweinyddu mewn un lle, yn hytrach mae’n ymarfer i 
gyfuno gwybodaeth berthnasol a chaniatáu dadansoddi ac adrodd ar wariant yn y 
rhanbarth. Gallai ffurfio sail cronfa ffurfiol yn y dyfodol pe bai pob partner yn cefnogi’r 
dull hwnnw.  

 
4.5 Mae cwmpas y gronfa rhannu heb risg wedi’i gytuno ymhlith partneriaid i gynnwys yr 

holl wariant gros gofal preswyl a gofal nyrsio a gomisiynwyd, gan gynnwys gwariant 
Iechyd ar Ofal Nyrsio a Ariannwyd. Mae manylder a fformat data sydd angen ei 
ddarparu gan bartneriaid wedi’i gytuno ac mae wrthi’n cael ei gasglu a’i gydgrynhoi yn 
Sir Ddinbych, fel y corff arweiniol ar gyfer yr ymarfer. Gobeithir y bydd hyn yn arwain 
at ddarlun wedi'i gydgrynhoi o wariant ar draws y rhanbarth ond bydd hefyd yn caniatáu 
i ddadansoddiad mwy manwl o’r data sy’n llunio’r cyfanswm rhanbarthol i gael ei 
gwblhau. Byddai hefyd yn caniatáu, yn y flwyddyn gyntaf, i bob sefydliad partner, a’r 
rhanbarth, i allu asesu eu sefyllfa wariant mewn perthynas â’u cyllideb cyn unrhyw 
gronfeydd ffurfiol. Byddai hyn yn amlygu graddfa tanwariant neu orwariant tybiannol 
sy’n berthynol i gyfraniadau partner a chaniatáu i’r rhanbarth archwilio sut gellid delio 
â’r rhain mewn cytundeb cyfun ffurfiol.  

 
4.6 Mae gofynion ychwanegol neu sydd wedi newid dan y Rheoliad Cyffredinol ar Ddiogelu 

Data newydd yn cael eu gwirio ar hyn o bryd ac os yw’r cytundebau rhannu data priodol 
ar waith, caiff data manwl ar gyfer 2017/18 ei gasglu. Bydd hyn yn caniatáu i adroddiad 
cyfun ar gyfer 2017/18 gael ei gyflwyno i’r bwrdd rhanbarthol ac wedi hynny, y bwriad 
yw cynhyrchu adroddiad chwarterol. Bydd cadw’r wybodaeth fanwl hefyd yn caniatáu 
dadansoddiad mwy manwl a allai helpu i lywio strategaeth gomisiynu yn y dyfodol a 
gofal tymor canolig a chynllunio ariannol.        

 
5. Sut mae'r penderfyniad yn cyfrannu at y Blaenoriaethau Corfforaethol? 
  
 Dylai integreiddio gwell helpu i gefnogi’r flaenoriaeth ‘cymunedau gwydn’ drwy sicrhau 

y bydd pobl sydd angen cefnogaeth iechyd a gofal cymdeithasol yn Sir Ddinbych yn 
profi gwasanaeth di-dor.  

 



6. Faint fydd yn ei gostio a sut fydd yn effeithio ar wasanaethau eraill? 
  Mae arian penodol wedi’i ddyrannu drwy’r hen Grant Gweddnewid Darpariaeth i 

gefnogi hyn. Trosglwyddwyd y grant i’r Grant Cynnal Refeniw yn 2017/18 ac mae wedi’i 
gronni’n rhanbarthol nawr.     

 
7. Beth yw prif gasgliadau’r Asesiad o’r Effaith ar Les?  
 

Mae copi ynghlwm o’r ail asesiad o’r effaith ar les a gynhaliwyd ac er bod y prosiect ar 
gam cymharol gynnar, mae cynnydd sylweddol wedi’i wneud ar ffurf cytundeb 
integreiddio sy’n nodi’r fframwaith i bartneriaid ar draws y rhanbarth i fwrw ymlaen ag 
integreiddio a chronni cyllidebau. Bydd angen adolygu’r asesiad o effaith yn barhaus 
a’i ddiwygio wrth i’r prosiect ddatblygu. 

 
8. Pa ymgynghoriadau a gynhaliwyd gyda’r Pwyllgor Craffu ac eraill? 

Bydd Aelodau yn ymwybodol o Ddeddf Gwasanaethau Cymdeithasol a Llesiant 
(Cymru) 2014 a byddant wedi cael gwybodaeth am Ran 9 o’r Ddeddf Gwasanaethau 
Cymdeithasol a datblygiad y Byrddau Partneriaeth Rhanbarthol. Caiff ymgynghoriadau 
ffurfiol eu gwneud o ran unrhyw ardaloedd penodol o gronni cyllidebau pe baent yn 
datblygu.  

 
9. Datganiad y Prif Swyddog Cyllid 
 
 Nid yw’r camau gweithredu sy’n cael eu datblygu yn ffurfio cyllideb gyfun yn yr ystyr 

ffurfiol ac felly nid yw’n debyg eu bod yn cyflawni gofynion y Ddeddf. Fodd bynnag, 
mae’n dechrau llunio sylfaen a ellid seilio cyllidebau cyfun yn y dyfodol arno, wrth 
beidio golygu bod y saith sefydliad partner yn y rhanbarth yn agored i’r risgiau a’r 
costau sy’n gysylltiedig â chreu cronfa o’r fath raddfa. Mae’r camau gweithredu 
arfaethedig yn y tymor canolig hefyd yn caniatáu i faterion neu broblemau gael eu 
hamlygu a’u profi mewn cronfa dybiannol, heb gael risg ariannol na gorfod ymgysylltu 
mewn unrhyw brosesau datrys anghydfodau.  
  

10. Pa risgiau sydd ac a oes unrhyw beth y gallwn ei wneud i'w lleihau? 
  
 Y prif risg yw diffyg cydymffurfio â Deddf Gwasanaethau Cymdeithasol a Llesiant a 

cyfarwyddyd gweinidogol diweddar sy’n gofyn bod cyllidebau cyfun yn eu lle erbyn y 
flwyddyn ariannol nesaf. Fodd bynnag, bydd y camau gweithredu arfaethedig yn helpu 
i liniaru risg a chost i bartneriaid, caniatáu cyfnod o ddysgu a datblygu a helpu 
partneriaid i ystyried mewn ffordd ddeallus y camau gweithredu a fydd yn cefnogi 
gwasanaethau gwell, di-dor yn y ffordd orau – a allai gynnwys rhagor o integreiddio a 
chyllidebau cyfun, os yw’n briodol.     

 
11. Pŵer i wneud y Penderfyniad 
  

Deddf Gwasanaethau Cymdeithasol a Llesiant 2014, Rhan 9. 
Mae Adran 7.3, 7.4.1 a 7.15.2 Cyfansoddiad y Cyngor yn amlinellu pwerau’r Pwyllgor 
Craffu o ran y maes gwaith penodol hwn. 


